
Aningaasaqarnermut  Ataatsimiititaliap  suliaq    nr.    01.31.06/11-00550  pillugu   
pingasunngornermi ulloq   7.  september 2011-mi aalajangiineranik  Naalakkersuisunut   
ilisimatitsineq.

Kontomut  pingaarnermut  34.10.02-mut,  Namminersorlutik  Oqartussat  illuutaannik 
aserfallatsaaliuinermut tunngasumut, ilassutitut aningaasaliissuteqarnissaq

Naalakkersuisut inassutiaat,
- Aningaasanut  inatsimmi  konto 34.10.02-mut,  Namminersorlutik  Oqartussat 

illuutaannik  aserfallatsaaliuinermut  tunngasumut,  missingersuutinut 
sunniuteqanngitsunik  aningaasaliisoqassasoq,  tamatumanilu 
missingersuutinut  ilanngussami  siunertaq  Peqqinnissaqarfik  pillugu 
immikkoortumut  pilersaarusiornermut  900.000  kr.-inik  imaqartunik 
annertusineqarluni.

Aningaasaqarnermut Ataatsimiititaliap oqaaseqaatai
Peqqinnissaqarfiup  illuutai  pillugit  immikkoortumut  ataatsimoortumik  pilersaarummik 
suliaqarnissamut  aningaasaliissutit  ilaasa  atorneqarsinnaanerannut  periarfissiinissaq 
siunertaralugu  kontomut  pingaarnermut  34.10.02-mut,   Namminersorlutik  Oqartussat 
illuutaannik aserfallatsaaliuinermut tunngasumut, aningaasaliinermi tunngaviit ilaneqarnissaat 
Naalakkersuisut suliami matumani qinnutigaat.

Suliamili  aalajangiisoqartinnagu  aalajangiinissamut  tunngavik  tamakkiinerusoq 
pissarsiarineqaqqaartariaqartoq  Aningaasaqarnermut  Ataatsimiititaliaq  isumaqarpoq. 
Taamaattumillu makku ataatsimiititaliamit apeqqutigiumaneqarput:

1. Aningaasat allassimasut 900.000 kr.-it piviusumik qanoq atorniarneqarpat?
2. Suliaq  pillugu  Ineqarnermut  Attaveqarnermullu  Naalakkersuisoqarfik  sooq 

tusarniarneqarsimanngila?
3. Peqqinnissaqarfik  pillugu  immikkoortumut  ataatsimoortumik  pilersaarutip  nunalu 

tamakkerlugu  sanaartornermut  pilersaarutit  ataqatigiinnerannut  tunngasumik 
allassimasut itisilerneqarnissaat kissaatigineqarpoq.

Tamatuma  saniatigut  missingersuutit  ilanngussat  nassiunneqartut  pitsaassusissatut 
piumasaqaatinut naammassinninngillat. Taamaalillunilu una amigaataavoq:

1. Kontomi pingaarnermi aningaasaliissutit sinneruttut kukkusumik allanneqarsimapput.

Suliami Aningaasaqarnermut Ataatsimiititaliap inaarutaasumik aalajangiinera apeqqutaalluni 
amigaat  taanna  missingersuutinut  ilanngussat  2011-mi  ilassutitut  aningaasaliissutit  pillugit 
inatsimmut ilanngunneqannginneranni iluarsineqarsimassaaq.

Kiisalu  ataatsimiititaliamut  inassuteqaat  ersarinnerusunngorlugu 
oqaasertalersorneqarsimasinnaagaluarpoq.

Aningaasaqarnermut Ataatsimiititaliap aalajangiinera
Apeqqutit  siuliani  allassimasut  Naalakkersuisunit  akineqarnissaat  utaqqineqarmat  siuliani 
allassimasutut  paasinnilluni  Naalakkersuisut  inassuteqaataannik  isummerfiginninnissani 
Aningaasaqarnermut  Ataatsimiititaliap  kinguartippaa.  Naalakkersuisut  akissutaata 
kalaallisut  danskisullu  nassiunneqarnissaa  kiisalu  assilineqarnerata  qarasaasiakkut  uunga 
nassiunneqarnissaa qinnutigineqarpoq: nch@ina.gl.
. 

Aningaasaqarnermut Ataatsimiititaliaq sinnerlugu 

Olga P. Berthelsen
Siulittaasoq

